
STEYBLKOINLAR ORQALI TOʻLOV QILISHNING 
SHARTNOMAVIY ASOSLARI TAVSIFI

Rahimov Jaloliddin Xaytboy oʻgʻli,
Toshkent viloyati Yangiyoʻl tumani Ichki ishlar boʻlimi 

Tezkor qidiruv xizmati 
Terrorizmga qarshi kurashish 

bo‘linmasi tezkor vakili, kapitan

e-mail: Jahimov1427@gmail.ru

Annotatsiya. Mazkur maqolada steyblkoinlar orqali amalga oshiriladigan toʻlov munosabatlarining 
shartnomaviy-huquqiy asoslari tahlil qilingan. Raqamli iqtisodiyot sharoitida steyblkoinlarning toʻlov vositasi 
sifatida keng qoʻllanishi ular bilan bogʻliq huquqiy munosabatlarning mazmuni va mexanizmini qayta koʻrib chiqish 
zaruratini yuzaga keltirmoqda. Tadqiqotda steyblkoinlarning huquqiy tabiati, ular orqali hisob-kitoblarni amalga 
oshirishda smart-shartnomalarning oʻrni va shartnomaviy munosabatlarni avtomatlashtirishdagi ahamiyati 
oʻrganilgan. Muallif tomonidan smart-shartnoma tushunchasiga oid xorijiy huquqiy doktrinada shakllangan 
asosiy yondashuvlar tahlil qilinib, ularning afzallik va kamchiliklari baholangan. Tadqiqot natijalariga koʻra, 
smart-shartnomani faqat oʻz-oʻzini ijro etuvchi dasturiy mexanizm sifatida emas, balki raqamli muhitda huquq va 
majburiyatlarni yuzaga keltiruvchi hamda avtomatlashtirilgan ijroni taʼminlovchi fuqarolik-huquqiy konstruksiya 
sifatida baholash maqsadga muvofiqligi asoslab berilgan, shuningdek, raqamli toʻlov infratuzilmasining rivojlanishi 
sharoitida shartnomaviy huquqni takomillashtirish boʻyicha xulosalar shakllantirilgan.

Kalit soʻzlar: steyblkoin, smart-shartnoma, raqamli aktivlar, blokcheyn, raqamli toʻlovlar, shartnomaviy huquq, 
tokenizatsiya, avtomatik ijro

ХАРАКТЕРИСТИКА ДОГОВОРНЫХ ОСНОВ ОСУЩЕСТВЛЕНИЯ ПЛАТЕЖЕЙ  
ПОСРЕДСТВОМ СТЕЙБЛКОИНОВ

Рахимов Жалолиддин Хайтбой угли, 
оперуполномоченный подразделения по борьбе с терроризмом 

Службы оперативного розыска Отдела внутренних дел 
Янгиюльского района Ташкентской области, капитан 

Аннотация. В настоящей статье проанализированы договорно-правовые основы платёжных 
отношений, осуществляемых посредством стейблкоинов. Широкое использование стейблкоинов 
в качестве средства платежа в условиях цифровой экономики обусловливает необходимость 
пересмотра содержания и механизма связанных с ними правоотношений. В исследовании 
рассмотрены правовая природа стейблкоинов, роль смарт-контрактов при осуществлении расчётов 
с их использованием, а также их значение для автоматизации договорных отношений. Автором 
проанализированы основные подходы к понятию смарт-контракта, сформировавшиеся в зарубежной 
правовой доктрине, и дана оценка их преимуществ и недостатков. По результатам исследования 
обоснована целесообразность рассмотрения смарт-контракта не только как самоисполняющегося 
программного механизма, но и как гражданско-правовой конструкции, порождающей права и 
обязанности в цифровой среде и обеспечивающей их автоматизированное исполнение, а также 
сформулированы выводы по совершенствованию договорного права в условиях развития цифровой 
платёжной инфраструктуры.

Ключевые слова: стейблкоин, смарт-контракт, цифровые активы, блокчейн, цифровые платежи, 
договорное право, токенизация, автоматическое исполнение

CHARACTERISTICS OF THE CONTRACTUAL FRAMEWORK FOR PAYMENTS USING STABLECOINS

Rahimov Jaloliddin Khaytboy ugli, 
Operational Officer of the Counter-Terrorism Unit, 

Operational Search Service, Department of Internal Affairs 
of Yangiyul District, Tashkent Region, 

Captain

Abstract. This article analyzes the contractual and legal frameworks of payment relations carried out through 
stablecoins. The widespread use of stablecoins as a means of payment in the digital economy necessitates a review 
of the content and mechanisms of the legal relations associated with them. The study examines the legal nature of 
stablecoins, the role of smart contracts in executing settlements through them, and their significance in automating 
contractual relations. The author analyzes the main approaches formed in foreign legal doctrine regarding the 
concept of a smart contract, evaluating their advantages and disadvantages. According to the research results, 
it is substantiated that a smart contract should be evaluated not merely as a self-executing software mechanism, 
but as a civil-law construction that creates rights and obligations in a digital environment and ensures automated 
execution; additionally, conclusions are formulated for improving contract law amidst the development of digital 
payment infrastructure.

Keywords: stablecoin, smart contract, digital assets, blockchain, digital payments, contract law, tokenization, 
automated execution

Kirish
Raqamli bozor iqtisodiyotining tobora rivojla-

nishi natijasida steyblkoinlar (barqaror tokenlar) 
raqamli toʻlov vositasi sifatida xalqaro va milliy 
iqtisodiy munosabatlarda keng qoʻllana boshladi. 
Shu munosabat bilan steyblkoinlar orqali amalga 
oshiriladigan toʻlov munosabatlarining shartno-
maviy-huquqiy asoslarini aniqlash muhim ahami-
yat kasb etadi. Steyblkoinlarning qonuniy toʻlov 
vositasi sifatida institutsional eʼtirof etilayotgani 
anʼanaviy moliyaviy tashkilotlarning blokcheyn 
yechimlarini ishlab chiqishda faol ishtirok etayot-
ganida ham namoyon boʻlmoqda. 

Jumladan, Visa Tokenized Asset Platform 
platformasining yaratilishi, Worldpay va BVNK 
oʻrtasida steyblkoinlar orqali hisob-kitoblarni 
taʼminlash boʻyicha hamkorlik oʻrnatilishi, 
shuningdek, Bank of America tomonidan oʻz 
steyblkoinini chiqarish rejalarining eʼlon qilinishi 
anʼanaviy va raqamli moliyaviy infratuzilma-
larning oʻzaro yaqinlashayotganini koʻrsatadi 
(Troshkin, 2025). Shuningdek, 2024-yilda Yevro-
pa Ittifoqida Markets in Crypto-Assets (MiCA) reg-
lamentining kuchga kirishi, 2025-yilda AQSHda 
STABLE Act va GENIUS Act qonunlarining qabul 
qilinishi, shuningdek, Singapur, Gonkong va Yapo-
niyada milliy tartibga soluvchi (regulyator) rejim-

larining ishlab chiqilishi steyblkoinlardan qonuniy 
iqtisodiyotda keng foydalanish uchun institutsio-
nal asos yaratmoqda (Legal Nodes Team, 2025).

Asosiy qism 
Ilmiy muammo steyblkoinlar orqali toʻlov-

larni amalga oshirishning shartnomaviy-huquqiy 
asoslari va ularning amal qilish mexanizmlari na-
zariy jihatdan yetarli darajada tadqiq etilmagan-
ligida namoyon boʻladi. Shu bilan birga, steyblko-
inlar, markaziy banklarning raqamli valyutalari 
hamda anʼanaviy toʻlov tizimlari oʻrtasidagi raqo-
batning valyuta tizimi barqarorligi va uning uzoq 
muddatli rivojlanishiga taʼsiriga oid mukammal 
ilmiy xulosalarning mavjud emasligi ushbu tadqi-
qotning nazariy va amaliy ahamiyatini belgilaydi. 

Mazkur tadqiqotning asosiy ilmiy muammosi 
steyblkoinlar orqali toʻlov munosabatlarini amal-
ga oshirishning shartnomaviy asoslari hamda 
ularning huquqiy mexanizmlari nazariy jihatdan 
yetarli darajada asoslanmaganligida namoyon 
boʻladi. Bundan tashqari, steyblkoinlar, markaziy 
bank raqamli valyutalari va anʼanaviy toʻlov 
tizimlari oʻrtasidagi raqobatning valyuta tizimi 
barqarorligi hamda uning uzoq muddatli rivoj-
lanishiga taʼsiriga oid aniq ilmiy xulosalarning 
mavjud emasligi ushbu tadqiqotning nazariy va 
amaliy ahamiyatini belgilaydi. 

Steyblkoin – maʼlum bir etalon aktivga, 
odatda milliy valyutaga bogʻlangan raqamli 
token boʻlib, uning narxi barqaror saqlanishini 
taʼminlaydi. Ushbu raqamli aktiv bilan bogʻliq 
munosabatlarni tartibga solishda smart-shartno-
malar oʻziga xos oʻrin tutadi. Smart-shartnoma 
– blokcheyn tarmogʻida joylashgan va belgilangan 
shartlar bajarilganda avtomatik ishga tushadigan 
dasturiy koddir. Steyblkoin smart-shartnomasi 
esa muayyan shartlar bajarilganda steyblkoin 
bilan bogʻliq harakatlarni, masalan, toʻlovlarni 
amalga oshirish yoki yangi steyblkoinlarni 
emissiya qilish  jarayonlarini avtomatik ravishda 
boshlaydigan dasturiy mexanizmdir (Internatio-
nal Monetary Fund, 2025). 

Boshqa bir taʼrifga koʻra, steyblkoin smart-
shartnomasi – blokcheyn tarmogʻida joylash-
tiriladigan, steyblkoinni yaratish, oʻtkazish va 
boshqarish jarayonlarini tartibga soluvchi hamda 
oʻz-oʻzini avtomatik ijro etuvchi dasturiy koddir. 
Bunday smart-shartnomalar tokenlarni emissiya 
qilish (minting), muomaladan chiqarish yoki yoʻq 
qilish (burning) va qayta sotib olish (redempti-
on) kabi asosiy funksiyalarni avtomatlashtiradi 
hamda narx barqarorligini taʼminlashga xizmat 
qiluvchi qoidalar ijrosini nazorat qiladi (Towfighi, 
2025). 

Smart-shartnomalar steyblkoinlarning 
muomalaga qanday kirishi va chiqishini nazo-
rat qiladi. Fiat valyutalar bilan taʼminlangan 
steyblkoinlarda emitentlar faqat tegishli mablagʻ 
(masalan, AQSH dollari) qabul qilinganda token 
emissiya qiladi. Koʻp hollarda smart-shartnoma 
steyblkoinning funksional “yuragi” hisoblanadi. 
U taklif qanday shakllanishini, tokenlar qanday 
harakatlanishini va tizimda muammo yuzaga kel-
ganda uning qanday javob qaytarishini belgilaydi. 
Steyblkoinlar nuqtayi nazaridan qaralganda, 
smart-shartnomalar taklif va talabni tartibga 
solish, ulardan foydalanishni cheklash, hatto 
aktivlarni sotib olish yoki sotish jarayonlarini 
avtomatik boshlash orqali steyblkoinlar barqa-
rorligini taʼminlashga yordam beradi. Shu bois 
smatr-shartnomalarni nazariy jihatdan tahlil 
etish oʻrinli hisoblanadi. Huquq nazariyasi va 
huquqni qoʻllash amaliyotida smart-shartnoma 
tushunchasining oʻzi juda bahsli hisoblanadi (Jac-
card, 2017). 

Bahslar, shuningdek, uni shartnomaning 
alohida turi sifatida baholash, shartnoma tuzish 

usuli, majburiyatlarni bajarish shakli yoki majbu-
riyat ijrosini taʼminlash vositasi sifatida koʻrish 
masalalarida ham yuzaga keladi. Shu bilan birga, 
smart-shartnomalarga shartnomaviy huquqning 
qaysi qoidalarini qoʻllash lozimligi haqida ham 
turli qarashlar mavjud (Somova, 2019). Smart-
shartnoma tushunchasiga ilk bor 1990-yillarda 
axborot texnologiyalari sohasida faoliyat yuritgan 
amerikalik huquqshunos N. Sabo ishlarida taʼrif 
berilgan. Uning tadqiqotlarida smart-shartnoma 
raqamli shakldagi vaʼdalar majmuasi hamda ta-
raflar ushbu vaʼdalarni bajarishida qoʻllanadigan 
protokollar yigʻindisi sifatida taʼriflanadi (Szabo, 
1996). 

Biroq mazkur taʼrifdan smart-shartnomaning 
shartnomaviy-huquqiy tabiati aniq anglashilmay-
di. Smart-shartnoma – bu blokcheyn tarmogʻida 
saqlanadigan va oldindan belgilangan shartlar 
bajarilganda avtomatik ijro etiluvchi dasturiy 
bitimdir. Smart-shartnomaning asosiy xususiyat-
lariga quyidagilar kiradi:

1. Avtomatik ijro etilish. Shartlar (kodlashti-
rilgan “if…then…” / “agar… unda…” qoidalari) ba-
jarilganda dastur toʻliq oʻz-oʻzidan ishga tushadi 
va inson omilisiz amallar yakunlanadi. 

2.  Shaffoflik va oʻzgarmaslik. Shartnoma va 
undan kelib chiqadigan barcha tranzaksiyalar 
blokcheynda roʻyxatga olinadi hamda ularni 
tarmoqqa ulangan barcha ishtirokchilar koʻrib 
turadi. Bitta tugunda maʼlumot oʻzgartirilsa, 
boshqa tugunlar buni rad etadi, shuning uchun 
maʼlumotlarni soxtalashtirish yoki firibgarlik 
qilish imkoniyati deyarli mavjud emas. 

3. Vositachisiz bajarilish. Smart-shartnomalar 
bitimlarni amalga oshirishda bank, notarius yoki 
boshqa vositachilarga boʻlgan ehtiyojni yoʻqotadi. 
Harakatlar blokcheyn orqali bajarilgani sababli 
ishonchlilik darajasi ortadi, operatsion xarajatlar 
va kechikishlar kamayadi. 

4.  Tezkorlik va aniqlik. Inson omili  bilan 
bogʻliq xatoliklar va kechikishlar bartaraf etiladi. 
Shartnomada kod belgilangandan soʻng barcha 
amallar aniq va ketma-ket bajarilib, yakuniy nati-
ja darhol tarmoqda aks ettiriladi (Oqyoʻlov et al., 
2026). 

Yevropa huquqiy doktrinasida K. Kunnapas-
ning taʼkidlashicha, smart-shartnomalar oʻz-oʻzini 
ijro etuvchi shartnomalar hisoblanadi (Kerikmäe 
& Rull, 2016). Amerika huquqiy doktrinasida 
shakllangan yana bir taʼrifga muvofiq, avtomatik 



12.00.03 – FUQAROLIK HUQUQI. 
TADBIRKORLIK HUQUQI. OILA HUQUQI. 
XALQARO XUSUSIY HUQUQ

130 2026-YIL 4-SON
VOLUME 6 / ISSUE 4 / 2026

ISSN: 2181-1938YURISPRUDENSIYA

yoki avtomatlashtirilgan tarzda bajariladigan 
shartnoma (smart-shartnoma) – taraflar oʻrtasida 
bitim amalga oshirilishiga xizmat qiluvchi keli-
shuvlar majmuasidir. Amalda bu smart-shartno-
malarni anʼanaviy tarzda tuziladigan va bajari-
ladigan oddiy shartnomalarga tenglashtirishni 
anglatadi (Alabi, 2017). 

Rossiya huquqiy doktrinasida smart-shart-
nomaning eng keng tarqalgan taʼriflaridan biri  
A. Savelyev tomonidan berilgan boʻlib, unga koʻra 
smart-shartnoma – bu taqsimlangan maʼlumotlar 
reyestrida (blokcheynda) faoliyat yurituvchi 
dasturiy kod shaklidagi taraflar kelishuvi boʻlib, 
u oldindan belgilangan holatlar yuzaga kelgan-
da shartnoma shartlarining avtomatik ijrosini 
taʼminlaydi (Savelev, 2016). 

N. Sabo (1996) tomonidan berilgan taʼrif 
smart-shartnomaning texnologik mohiyatini 
ochib bersa-da, unda uning fuqarolik-huquqiy 
tabiati yetarli darajada aniq ifodalanmagan. 
Chunki mazkur yondashuvda smart-shartnoma 
asosan “raqamli vaʼdalar” hamda “protokollar” 
yigʻindisi sifatida koʻriladi, biroq taraflar irodasi, 
huquq va majburiyatlarning vujudga kelishi kabi 
shartnomaviy elementlar toʻliq ochib berilmaydi.  
K. Kunnapasning smart-shartnomalarni “oʻz-
oʻzini ijro etuvchi shartnomalar” sifatida bahola-
shi esa ularning avtomatik ijro etilish xususiyatini 
toʻgʻri ifodalaydi, ammo smart-shartnomani faqat 
ijro mexanizmi bilan cheklab qoʻyadi (Kerikmäe 
& Rull, 2016). Vaholanki, smart-shartnoma nafa-
qat ijro vositasi, balki raqamli muhitda huquq va 
majburiyatlarni vujudga keltiruvchi yuridik fakt 
ham hisoblanadi (Zaynutdinova, 2022).

E. Zaynutdinovaning ilmiy xulosasiga koʻra, 
smart-shartnoma – bu markazlashtirilmagan 
taqsimlangan axborot tizimida tuziladigan, maj-
buriyatlarni avtomatlashtirilgan tarzda bajarishni 
nazarda tutuvchi hamda raqamli huquqlar va 
raqamli valyuta muomalasini vositachilik qiluvchi 
shartnomadir (Isaqulova, 2024).

Amerika huquqiy doktrinasidagi yondashuv 
smart-shartnomani anʼanaviy shartnoma bilan 
tenglashtirishga harakat qilgani bilan ahamiyatli, 
biroq u blokcheyn texnologiyasi va avtomatik 
ijroning oʻziga xos huquqiy xususiyatlarini yetar-

licha hisobga olmaydi (Republic of Uzbekistan 
National Agency of Perspective Projects, 2022). 
Fikrimizcha, A. Savelyevning taʼrifi nisbatan mu-
kammal boʻlib, unda smart-shartnomaning ham 
texnologik, ham huquqiy jihatlari uygʻunlashgan. 
Chunki mazkur yondashuv smart-shartnomani 
taqsimlangan reyestrda amal qiluvchi dasturiy 
kod sifatida baholash bilan birga, uning avtoma-
tik ijro etilish xususiyatini ham toʻliq qamrab 
oladi. 

Xulosa 
Yuqoridagi tahlillardan kelib chiqib, taʼkidlash 

mumkinki, steyblkoinlar orqali toʻlov munosabat-
larida smart-shartnoma – blokcheyn yoki boshqa 
taqsimlangan axborot tizimi asosida faoliyat 
yurituvchi, taraflarning raqamli shaklda ifodalan-
gan irodasiga tayangan, steyblkoinlar va boshqa 
raqamli aktivlar muomalasini taʼminlovchi va 
shartnoma shartlarining dasturiy kod orqali 
avtomatik ijrosini nazarda tutuvchi kompleks 
elektron fuqarolik-huquqiy shartnomadir. 

Smart-shartnomaning fuqarolik-huquqiy 
tabiatini aniqlash nuqtayi nazaridan mualliflik 
taʼrifi sifatida quyidagi yondashuv taklif etiladi: 
smart-shartnoma – bu taraflarning huquq va 
majburiyatlari huquqiy matndan dasturiy kodga 
transformatsiya qilingan, blokcheyn texnologi-
yasi yoki boshqa taqsimlangan reyestr asosida 
avtomatik ijro etiladigan hamda raqamli muhitda 
fuqarolik muomalasini amalga oshirishga xizmat 
qiluvchi mustaqil shartnomaviy-huquqiy konst-
ruksiyadir. 

Mazkur taʼrif smart-shartnomaning huquqiy 
va texnologik jihatlarini oʻzaro uygʻun holda 
qamrab oladi. Bir tomondan, u taraflar irodasiga 
asoslangan fuqarolik-huquqiy kelishuv sifatida 
namoyon boʻlsa, ikkinchi tomondan, shartnoma 
shartlarining dasturiy kod orqali avtomatik 
bajarilishini taʼminlovchi texnologik mexanizm 
vazifasini bajaradi. Shu jihatdan, smart-shart-
nomalar raqamli iqtisodiyot sharoitida shartno-
maviy munosabatlarning yangi shakli sifatida 
namoyon boʻlib, anʼanaviy shartnomalarning 
huquqiy xususiyatlarini saqlab qolgan holda 
ularning ijrosini avtomatlashtirish imkonini 
beradi.

